
ՆԵՐԱԾԱԿԱՆ ՄԱՍ
	
Հաշվեքննության հիմքը
	
	ՀՀ հաշվեքննիչ պալատի 2023 թվականի դեկտեմբերի 26-ի թիվ 178-Ա որոշում:


	Հաշվեքննության օբյեկտը
	
	ՀՀ կրթության, գիտության, մշակույթի և սպորտի նախարարություն: 

	
Հաշվեքննության առարկան
	
	
2023 թվականի պետական բյուջեի մուտքերի ձևավորման և ելքերի իրականացման կանոնակարգված գործունեություն:

	
Հաշվեքննության առարկայի չափանիշները
	
	
Բյուջետային համակարգի մասին ՀՀ օրենք, Կրթության մասին ՀՀ օրենք, Հանրակրթության մասին ՀՀ օրենք, ՀՀ կառավարության 2022 թվականի դեկտեմբերի 29-ի ՀՀ 2023 թվականի պետական բյուջեի կատարումն ապահովող միջոցառումների մասին № 2111-Ն որոշում, ՀՀ կառավարության 2003 թվականի դեկտեմբերի 24-ի ՀՀ պետական բյուջեից իրավաբանական անձանց սուբսիդիաների և դրամաշնորհների հատկացման կարգը հաստատելու մասին № 1937 որոշում, ՀՀ ԿԳՄՍ նախարարի 2022 թվականի դեկտեմբերի 7-ի № 79-Ն հրաման և այլ վերաբերելի մի շարք իրավական ակտեր:


	Հաշվեքննությունն ընդգրկող ժամանակաշրջանը
	
	2023 թվականի հունվարի 1-ից դեկտեմբերի 31-ը ներառյալ։



	
Հաշվեքննության կատարման ժամկետը
	
	
2024 թվականի հունվարի 3-ից 2024 թվականի ապրիլի 30-ը ներառյալ։ 



	Հաշվեքննության մեթոդաբանությունը
	
	Հաշվեքննությունն իրականացվել է Հաշվեքննիչ պալատի մասին ՀՀ օրենքի, Հաշվեքննիչ պալատի ֆինանսական և համապատասխանության հաշվեքննության մեթոդաբանությունների, ՀՀ պետական բյուջեի երեք, վեց, ինն ամիսների և տարեկան կատարման հաշվեքննության ուղեցույցի համաձայն։
Իրականացվել է ֆինանսական և համապատասխանության հաշվեքննություն, որի ընթացքում կիրառվել են զննում, դիտարկում, հարցում, արտաքին հաստատում, վերլուծական ընթացակարգ, վերահաշվարկ և վերակատարում ընթացակարգերը։


	Հաշվեքննությունն իրականացրած կառուցվածքային ստորաբաժանում
	
	Հաշվեքննությունն իրականացվել է ՀՀ հաշվեքննիչ պալատի երրորդ վարչության կողմից, որի աշխատանքները համակարգել է Հաշվեքննիչ պալատի անդամ Գագիկ Բարսեղյանը։

ՀԱՊԱՎՈՒՄՆԵՐ

ՀՀ                                       Հայաստանի Հանրապետություն
ՀՊ                                      Հաշվեքննիչ  պալատ
ԿԳՄՍ                                  Կրթության, գիտության, մշակույթի և սպորտի
ԿԳՄՍՆ			    Նախարարություն
ՊՈԱԿ                                  Պետական ոչ առևտրային կազմակերպություն
ԿՏԱԿ                                   «Կրթական տեխնոլոգիաների ազգային կենտրոն» ՊՈԱԿ
ՏՄԱԿ                                    Տարածքային մանկավարժահոգեբանական աջակցության 
                                             կենտրոն
ՀՄԿ                                     «Հանրապետական մանկավարժահոգեբանական 
                                            աջակցության կենտրոն» ՊՈԱԿ
ՆՈՒՀ                                   Նախադպրոցական ուսումնական հաստատություն

ԱՄՓՈՓԱԳԻՐ
ԿԳՄՍՆ-ում 2023 թվականի պետական բյուջեի տարեկան մուտքերի ձևավորման և ելքերի իրականացման կանոնակարգված գործունեության հաշվեքննությամբ արձանագրված ուշագրավ փաստերն են.
· «Հանրակրթության մասին» ՀՀ օրենքի 30-րդ հոդվածի 1-ին մասի 26․12-րդ կետի համաձայն ԿԳՄՍ նախարարի 2022 թվականի դեկտեմբերի 7-ի № 79-Ն հրամանով հաստատվել է ՀՀ հանրակրթական ուսումնական հաստատությունների պետական բյուջեի միջոցներից ֆինանսավորման գործակիցները և նորմատիվները, որն ուժի մեջ է մտել 2023 թվականի սեպտեմբերի 1-ից:
·  «ՀՀ առաջնություններին և միջազգային միջոցառումներին մասնակցության ապահովման համար մարզիկների նախապատրաստում և առաջնությունների անցկացում» միջոցառման շրջանակում ֆեդերացիաների հետ կնքված պայմանագրերում բացակայում են պայմանագրերի արդյունքների հանձնման և ընդունման հարաբերությունների կարգավորումները[footnoteRef:1]։  [1:  Մանրամասները ներկայացված են սույն ընթացիկ եզրակացության  6.1.2 կետում:] 

· ԿԳՄՍՆ-ի կողմից ՏՄԱԿ-ների ֆինանսավորման պլանավորման գործընթացում արձանագրվել են որոշակի անհամապատասխանություններ՝
1. ՀՀ կառավարության 22.09.2016թ. № 968-Ն որոշմամբ հաստատված կարգի 7-րդ կետով սահմանվել է, որ ՏՄԱԿ-ների էլեկտրամատակարարման, բնական գազի մատակարարման և սպասարկման, ջրամատակարարման և ջրահեռացման ծախսերը որոշվում են վերջին երեք տարվա փաստացի ծախսերի միջինով, սակայն Նախարարության կողմից կատարված հաշվարկներում բոլոր ՏՄԱԿ-ների համար կիրառվել են նույն ծախսային գումարները,
2. Նախարարության և ՏՄԱԿ-ների միջև կնքված պայմանագրերում նույնպես բացակայում են պայմանագրերի արդյունքների հանձնման և ընդունման հարաբերությունների կարգավորումները[footnoteRef:2]:  [2:  Մանրամասները ներկայացված են սույն ընթացիկ եզրակացության  6.2.2 կետում:] 

ՀԱՇՎԵՔՆՆՈՒԹՅԱՆ ՀԻՄՆԱԿԱՆ ԱՐԴՅՈՒՆՔՆԵՐ
Հաշվեքննության օբյեկտից հայցվել էր ՊՈԱԿ-ների կողմից պետական բյուջեի արդյունքային (կատարողական) ցուցանիշների վերաբերյալ Նախարարություն ներկայացվող հաշվետվությունները, որոնք  չեն տրամադրվել։ Հաշվետվությունների չտրամադրելը ԿԳՄՍՆ-ի կողմից պատճառաբանվել է Նախարարության կողմից դրանք չհավաքագրելու հանգամանքով։ 
Համաձայն ՀՀ ֆինանսների նախարարի 13.03.2019թ. № 254-Ն հրամանի 1-ին հավելվածի 2-րդ կետի 6-րդ ենթակետի՝ հաշվետու մարմիններ են համարվում պետական և տեղական ինքնակառավարման մարմինները և դրանց ենթակա հիմնարկներն ու բյուջեների եկամուտների հավաքագրման համար պատասխանատու մարմինները։ Նույն հավելվածի 18-րդ կետի 2-րդ ենթակետով սահմանվել է, որ ծրագրերի միջոցառումները կատարող մարմիններն ամփոփում են իրենց և իրենց ենթակայությամբ գործող հաշվետու մարմինների կողմից ներկայացված հաշվետվությունները և ներկայացնում են համապատասխան ԲԳԿ-ներին՝ վերջիններիս կողմից սահմանված ժամկետներում:
Նախարարության և ՏՄԱԿ-ների միջև կնքված պայմանագրերի հիմքում ընկած հաշվարկները, ԿԳՄՍՆ-ի կողմից չեն տրամադրվել: Արդյունքում, սահմանափակվել է ՏՄԱԿ-ներին կատարված հատկացումների հիմնավորվածությունը գնահատելու հնարավորությունը: Ըստ այդմ, հաշվետու ժամանակաշրջանի բյուջեի կատարման հաշվետվությամբ տվյալ ծրագրային միջոցառման գծով արտացոլված փաստացի ծախսերի, ինչպես նաև դրանով պայմանավորված՝ այլ ցուցանիշների, արժանահավատության վերաբերյալ հնարավոր չէ դատողություն անել: 
Հասանելի, բաց աղբյուրներից, ինչպես նաև ԿԳՄՍՆ-ից ստացված տեղեկատվությունը հիմնականում բավարար է եղել մյուս ծրագրային միջոցառումների հաշվեքննության իրականացման համար։
Արձանագրված անհամապատասխանություններն ու այլ փաստերը նկարագրված են սույն եզրակացության 6-րդ և 7-րդ բաժիններում։

ՀԱՇՎԵՔՆՆՈՒԹՅԱՆ ՕԲՅԵԿՏԻ ՖԻՆԱՆՍԱԿԱՆ ՑՈՒՑԱՆԻՇՆԵՐ
ԿԳՄՍ նախարարությանը՝ որպես բյուջետային հատկացումների ստորադաս կարգադրիչի (միջոցառումների կատարող), ՀՀ 2023 թվականի պետական բյուջեով 21 ծրագրի իրականացման համար հատկացվել է 91,456,553.40 հազ.դրամ, տարեկան ճշտված պլանը կազմել է 91,623,512.5 հազ. դրամ, դրամարկղային ծախսը՝ 85,279,845.5 հազ․ դրամ, փաստացի ծախսը՝ 80,224,094.6 հազ. դրամ, կատարման տոկոսը կազմել է 93.08%։ 
Նախարարության ծրագրերի ֆինանսական ցուցանիշները ներկայացված են  աղյուսակ 1-ում։
Աղյուսակ 1
հազ.դրամ
	Ծրագիր
	Տարեկան պլան
	Տարեկան ճշտված պլան
	Փաստ
	Փաստացի ծախս

	ՀՀ կրթության, գիտության, մշակույթի և սպորտի նախարարություն
	91,456,553.4
	91,623,512.5
	85,279,845.5
	80,224,094.6

	1015
	Սոցիալական փաթեթների ապահովում
	-
	1,017,792.0
	846,554.4
	846,554.4

	1041
	Մեծ նվաճումների սպորտ
	4,785,250.7
	8,299,953.0
	8,213,922.1
	6,642,463.3

	1045
	Նախնական (արհեստագործական) և միջին մասնագիտական կրթություն
	11,952,210.8
	11,560,794.6
	10,306,092.9
	10,456,792.2

	1056
	Կինեմատոգրաֆիայի ծրագիր
	849,723.3
	854,723.3
	825,164.1
	817,626.3

	1075
	Մշակութային ժառանգության ծրագիր
	3,339,995.5
	3,360,603.0
	3,174,292.1
	3,321,177.4

	1091
	Հանրային իրազեկում
	566,206.5
	566,206.5
	559,540.0
	559,181.3

	1111
	Բարձրագույն և հետբուհական մասնագիտական կրթության ծրագիր
	12,891,542.9
	13,025,659.4
	12,256,980.3
	12,089,499.6

	1115
	Երիտասարդության ծրագիր
	2,230,353.7
	2,229,318.2
	2,189,691.8
	1,955,561.6

	1124
	Գրահրատարակչության և գրադարանների ծրագիր
	1,726,259.7
	1,830,769.6
	1,743,534.3
	1,650,130.0

	1130
	Կրթության, գիտության, մշակույթի և սպորտի  բնագավառի   պետական քաղաքականության մշակում, ծրագրերի համակարգում և մոնիտորինգ
	2,025,936.7
	2,079,094.7
	1,847,403.3
	1,832,186.3

	1146
	Հանրակրթության ծրագիր
	24,043,857.0
	18,930,867.0
	18,346,025.4
	18,139,038.3

	1148
	Արտադպրոցական դաստիարակության ծրագիր
	5,629,980.7
	3,953,329.7
	3,758,274.3
	3,719,586.5

	1163
	Մասսայական սպորտ
	336,259.5
	248,382.3
	246,246.3
	262,205.3

	1168
	Արվեստների ծրագիր
	8,456,989.9
	11,965,900.5
	11,568,514.1
	9,259,016.4

	1183
	Ապահով դպրոց
	1,209,623.6
	920,659.5
	570,461.3
	721,561.6

	1192
	Կրթության որակի ապահովում
	5,857,485.8
	5,860,217.2
	4,554,013.3
	3,771,038.8

	1193
	Համընդհանուր ներառական կրթության համակարգի ներդրում
	4,278,516.4
	3,601,486.6
	3,195,304.2
	3,161,461.9

	1196
	Մարզերի մշակութային զարգացման ծրագիր
	45,868.5
	48,880.6
	40,717.2
	41,811.3

	1198
	Մշակութային և գեղագիտական դաստիարակության ծրագիր
	85,536.2
	85,536.2
	82,558.1
	51,121.9

	1215
	Կրթության, մշակույթի և սպորտի ոլորտներում միջազգային և սփյուռքի հետ համագործակցության զարգացում
	341,308.5
	379,691.2
	362,554.4
	324,586.5

	1227
	Կրթության ոլորտում տեղեկատվական և հաղորդակցական տեխնոլոգիաների ներդրում
	803,647.5
	803,647.5
	592,001.6
	601,493.9

ԱՆՀԱՄԱՊԱՏԱՍԽԱՆՈՒԹՅՈՒՆՆԵՐԻ ՎԵՐԱԲԵՐՅԱԼ ԳՐԱՌՈՒՄՆԵՐ
0. ՀՀ առաջնություններին և միջազգային միջոցառումներին մասնակցության ապահովման համար մարզիկների նախապատրաստում և առաջնությունների անցկացում (ծրագիր 1041, միջոցառում 11001)

6.1.1 Արձանագրվել է անհամապատասխանություն ՀՀ ֆինանսների նախարարի 13.03.2019թ. № 254-Ն հրամանով հաստատված «Հիմնարկի կատարած բյուջետային ծախսերի և բյուջետային պարտքերի մասին» /ձև Հ-2/ և «Հիմնարկի դեբիտորական, կրեդիտորական պարտքերի և պահեստավորված միջոցների մասին» /ձև Հ-4/ հաշվետվություններում փաստացի ծախսերի և դեբիտորական պարտքերի արտացոլման պահանջների մասով:
Վերը նշված անհամապատասխանությամբ 7,967․0 հազ․ դրամ գումարի չափով խեղաթյուրվել են նաև պետական բյուջեի հաշվետվության համապատասխան ցուցանիշները:
2023թ. ՀՀ պետական բյուջեի «Մեծ նվաճումների սպորտ» ծրագրի «ՀՀ առաջնություններին և միջազգային միջոցառումներին մասնակցության ապահովման համար մարզիկների նախապատրաստում և առաջնությունների անցկացում» միջոցառման իրականացման համար Նախարարության և 35 ֆեդերացիաների (այսուհետ՝ ֆեդերացիաներ) միջև կնքվել են «Պետության կողմից դրամաշնորհի ձևով տրամադրվող ֆինանսական աջակցության գումարների օգտագործման մասին» 1,843,781.9 հազ. դրամի պայմանագրեր և դրանցում փոփոխություններ կատարելու մասին համաձայնագրեր:  
2023թ. ծրագրի ֆինանսավորումը կազմել է 1,828,535․0 հազ․ դրամ, որից 31,291․3 հազ․ դրամը հետ է վերադարձվել պետական բյուջե, դրամարկղային ծախսը՝ 1,797,243․7 հազ․ դրամ։ ՀՀ ֆինանսների նախարարության հաշվետվությունների LSREP համակարգի համաձայն նույն ժամանակաշրջանի համար փաստացի ծախսը կազմել է 1,681,893․0 հազ․ դրամ, ԿԳՄՍՆ կողմից տրամադրված «Հիմնարկի կատարած բյուջետային ծախսերի և բյուջետային պարտքերի մասին» հաշվետվությամբ (Օրինակելի ձև Հ-2)՝ 1,689,860․6 հազ․ դրամ կամ շեղումը կազմել է 7,967․0 հազ․ դրամ (1,689,860․6-1,681,893․0)։
Դեբիտորական պարտքերը 2023թ. տարեվերջի դրությամբ ՀՀ ֆինանսների նախարարության հաշվետվությունների համակարգի համաձայն կազմել են 123,840․7 հազ․դրամ, իսկ «Հիմնարկի դեբիտորական և կրեդիտորական պարտքերի և պահեստավորված միջոցների մասին» հաշվետվությամբ (Օրինակելի ձև Հ-4)՝ 115,873․1 հազ․ դրամ կամ շեղումը` 7,967․6 հազ․ դրամ (123,840․7-115,873․1)։
Հաշվեքննության օբյեկտի դիրքորոշումը` «... 7967,0 հազար դրամ գումարի չափով խեղաթյուրման վերաբերյալ տեղեկացնում ենք, որ  այն տեխնիկական վրիպակի արդյունք է, որը շտկվել է 2024թ. առաջին եռամսյակի հաշվետվություններում»:
Հաշվեքննողի մեկնաբանությունը՝ Ընդունվել է ի գիտություն:
6.1.2 Առկա է անհամապատասխանություն ՀՀ ֆինանսների նախարարի 2021 թվականի օգոստոսի 10-ի «Էլեկտրոնային համակարգի միջոցով դրամաշնորհների հատկացման ուղեցույցները և դրամաշնորհային մրցույթի անցկացման ընթացքում օգտագործվող փաստաթղթերի օրինակելի ձևերը հաստատելու մասին» № 422-Ա հրամանի 1-ին կետի 2-րդ ենթակետի, ինչպես նաև 2-րդ կետի պահանջների մասով:
Դրամաշնորհի պայմանագրերի ուսումնասիրությամբ պարզվել է, որ դրանց կնքման, ինչպես նաև ակնկալվող արդյունքի ընդունման ժամանակ ԿԳՄՍՆ-ի կողմից չեն պահպանվել գործող իրավական ակտերով (իրավակարգավորումներով) սահմանված բոլոր էական և անհրաժեշտ պայմանները: Այսպես՝
· 2021թ. հունվարի 27-ի «ՀՀ կառավարության 2003թ. դեկտեմբերի 24-ի № 1937-Ն որոշման մեջ փոփոխություններ և լրացումներ կատարելու և ՀՀ կառավարության 2010թ. ապրիլի 29-ի № 566-Ն որոշումն ուժը կորցրած ճանաչելու մասին» № 97-Ն որոշման 3-րդ կետի 6-րդ ենթակետով սահմանվել է, որ էլեկտրոնային ծրագրային ապահովման առկայության դեպքում մրցույթների անցկացումը, պայմանագրերի կնքումը, հաշվառումը և կնքված պայմանագրի արդյունքների ընդունումն իրականացվում է էլեկտրոնային համակարգի միջոցով՝ հաշվի առնելով ՀՀ ֆինանսների նախարարի կողմից սահմանված՝ ըստ պետական մարմինների էլեկտրոնային համակարգին անցման ժամանակացույցը: Սույն կետով նախատեսված գործառույթների՝ էլեկտրոնային եղանակով իրականացման ուղեցույցը սահմանվում է ՀՀ ֆինանսների նախարարի անհատական իրավական ակտով, 
· նույն որոշման 4-րդ կետով որոշվել է «ՀՀ ֆինանսների նախարարին՝ սույն որոշումն ուժի մեջ մտնելուն հաջորդող 120 աշխատանքային օրվա ընթացքում անհատական իրավական ակտով հաստատել և նախարարության պաշտոնական ինտերնետային կայքում հրապարակել մրցույթի ընթացքում օգտագործվելիք փաստաթղթերի օրինակելի ձևերը»:
· Հիմք ընդունելով վերոնշյալ № 97-Ն որոշման 3-րդ կետի 6-րդ ենթակետը և 4-րդ կետը՝ ՀՀ ֆինանսների նախարարի 2021թ. օգոստոսի 10-ի «Էլեկտրոնային համակարգի միջոցով դրամաշնորհների հատկացման ուղեցույցները և դրամաշնորհային մրցույթի անցկացման ընթացքում օգտագործվող փաստաթղթերի օրինակելի ձևերը հաստատելու մասին» № 422-Ա հրամանի 1-ին կետի 2-րդ ենթակետով սահմանվել է, որ «...հրամանն ուժի մեջ մտնելու օրվանից սկսած պետական մարմինների կողմից ... առանց մրցույթի դրամաշնորհի տրամադրման, պայմանագրերի կնքման, հաշվառման և կնքված պայմանագրի արդյունքների ընդունման գործընթացներն իրականացվում են Armeps/ppcm համակարգի միջոցով», իսկ 2-րդ կետով հաստատվել է դրամաշնորհների պլանների և կնքված պայմանագրերի հաշվառման, պայմանագրի արդյունքների ընդունման էլեկտրոնային համակարգի գործածման ուղեցույցը, մասնակցի կողմից էլեկտրոնային համակարգի գործածման ուղեցույցը, դրամաշնորհային մրցույթի կազմակերպման ընթացքում օգտագործվող հայտարարության և հրավերի օրինակելի ձևը[footnoteRef:3], պայմանագրի կամ դրա մի մասի արդյունքների ընդունման վերաբերյալ եզրակացության ձևը: [3:  Համաձայն ՀՀ ֆինանսների նախարարի 2021 թվականի օգոստոսի 10-ի «Էլեկտրոնային համակարգի միջոցով դրամաշնորհների հատկացման ուղեցույցները և դրամաշնորհային մրցույթի անցկացման ընթացքում օգտագործվող փաստաթղթերի օրինակելի ձևերը հաստատելու մասին» № 422-Ա հրամանին կից հավելված № 4-ի՝ ոչ մրցութային կարգով կնքվող պայմանագրի նախագիծը նույնպես կազմվում է սույն հրամանով սահմանված ձևով: ] 

Հաշվեքննության ընթացքում Armeps/ppcm համակարգում Պայմանագրերի որոնման արդյուքնում պարզվել է, որ 
· Պայմանագրերը չեն կազմվել ՀՀ ֆինանսների նախարարի 2021թ. օգոստոսի 10-ի «Էլեկտրոնային համակարգի միջոցով դրամաշնորհների հատկացման ուղեցույցները և դրամաշնորհային մրցույթի անցկացման ընթացքում օգտագործվող փաստաթղթերի օրինակելի ձևերը հաստատելու մասին» № 422-Ա հրամանի 2-րդ կետի 4-րդ ենթակետով սահմանված «Պետության կողմից դրամաշնորհի ձևով տրամադրվող ֆինանսական աջակցության գումարների օգտագործման մասին պայմանագրի» օրինակելի ձևին համապատասխան՝ կնքված պայմանագրերում բացակայում է «Պայմանագրի արդյունքի հանձնման և ընդունման կարգը» բաժինը։ Ընդ որում, գործող պայմանագրերում պայմանագրի արդյունքն ընդունելու պարագայում ԿԳՄՍՆ-ի և ֆեդերացիաների միջև հանձնման-ընդունման ակտը ստորագրելու ընթացակարգ նախատեսված չէ,
· Կնքված պայմանագրերում առկա չէ դրույթ պայմանագրի կամ, եզրակացության պարագայում, դրա մի մասի արդյունքների ընդունման վերաբերյալ՝ համաձայն ՀՀ ֆինանսների նախարարի 2021թ. օգոստոսի 10-ի «Էլեկտրոնային համակարգի միջոցով դրամաշնորհների հատկացման ուղեցույցները և դրամաշնորհային մրցույթի անցկացման ընթացքում օգտագործվող փաստաթղթերի օրինակելի ձևերը հաստատելու մասին» № 422-Ա հրամանի 2-րդ կետի 5-րդ ենթակետով սահմանված ձևի,
· Առանց մրցույթի դրամաշնորհի կնքված պայմանագրի արդյունքների ընդունման գործընթացներն չեն իրականացվել Armeps/ppcm համակարգի միջոցով:
Հաշվեքննության օբյեկտի դիրքորոշումը` «...Միաժամանակ հայտնում եմ, որ պայմանագրերի օրինակելի ձևը չի կարող արտացոլել դրամաշնորհային բոլոր ծրագրերի առանձնահատկությունները, որով և պայմանավորված այն համապատասխանեցվում է ըստ յուրաքանչյուր միջոցառման առանձնահատկության։ Տվյալ դեպքում մարզական ֆեդերացիաների հետ կնքվող պայմանագրերում, ելնելով ամսական ֆինանսավորման և հաշվետվությունների ընդունման առանձնահատկություններից, պամանագրերում նախատեսված են դրույթներ, հիմք ընդունելով ՀՀ սպորտի և երիտասարդության հարցերի նախարարի 21.12.2016թ. № 240-Ա/1 և 24.07.2017թ. № 146-Ա/1 հրամանները»:
Հաշվեքննողի մեկնաբանությունը՝ ՀՀ ֆինանսների նախարարի 10.08.2021թ. № 422-Ա հրամանով հստակ սահմանվել է առանց մրցույթի դրամաշնորհի տրամադրման, պայմանագրերի կնքման, հաշվառման և կնքված պայմանագրի արդյունքների ընդունման գործընթացների իրականացման կարգը, իսկ պայմանագրերի օրինակելի ձևը, ինչպես նաև կնքված պայմանագրերի դրույթները պետք է հաստատվեն, սահմանվեն՝ հիմք ընդունելով գործող իրավակարգավորումները (ընդունման-հանձնման կարգը, արդյունքի կամ դրա մի մասի ընդունման պարագայում եզրակացության տրամադրումը և այլն), հետևաբար ներկայացված առարկությունը չի ընդունվել։    


6.2 Մանկավարժահոգեբանական աջակցության ծառայություններ և կրթության առանձնահատուկ պայմանների կարիք ունեցող երեխաների կրթության կազմակերպմանն օժանդակող միջոցառումներ
(ծրագիր 1193, միջոցառում 11001)
ՀՀ կառավարության 29.12.2022թ. «ՀՀ 2023թ. պետական բյուջեի կատարումն ապահովող միջոցառումների մասին» № 2111-Ն որոշման հավելված 5-ի աղյուսակ 7-ի համաձայն թվով 21 մանկավարժահոգեբանական աջակցության կենտրոնների միջոցով (մասնավորապես՝ Հանրապետական մանկավարժահոգեբանական աջակցության կենտրոնի, մրցույթով ընտրված թվով 3 կազմակերպությունների և թվով 17 տարածքային մանկավարժահոգեբանական աջակցության կետրոնների) կրթության առանձնահատուկ պայմանների կարիքի բացահայտման համար գնահատվող 3100 երեխայի, ինչպես նաև 7500 երեխայի մանկավարժահոգեբանական աջակցության ծառայությունների մատուցման համար ՀՀ 2023թ. պետական բյուջեով նախատեսվել է 4,068,762.4 հազ. դրամ:
Հաշվետու ժամանակաշրջանում ճշտված բյուջեով կրթության առանձնահատուկ պայմանների կարիքի բացահայտման համար գնահատվող երեխաների թիվը կանխատեսված է եղել 3100, բայց փաստացի կազմել է 9663։ Մանկավարժահոգեբանական աջակցության ծառայություններ ստացող երեխաների թիվը կանխատեսվել է 7459, սակայն փաստացի կազմել է 10501։ Սրա համար ճշտված պետական բյուջեով նախատեսված է եղել 3,375,587.2 հազ. դրամ, իսկ դրամարկղային ծախսը կազմել է 2,973,433.4 հազ. դրամ:
6.2.1 Առկա է անհամապատասխանություն ՀՀ կառավարության 2016թ. սեպտեմբերի 22-ի «Տարածքային մանկավարժահոգեբանական աջակցության կենտրոնների գործունեության ֆինանսավորման կարգը հաստատելու մասին» № 968-Ն որոշման կարգի 4-րդ, 7-րդ և 10-րդ կետերի պահանջների մասով:
Հաշվեքննության ընթացքում ուսումնասիրվել է նշված միջոցառման շրջանակում ԿԳՄՍՆ-ի կողմից իրականացված ֆինանսավորման պլանավորման գործընթացը, որտեղ արձանագրվել են որոշակի անհամապատասխանություններ։ Մասնավորապես.
· ՀՄԿ-ի ֆինանսավորման կարգը սահմանված է ՀՀ կառավարության 22.09.2016թ. № 968-Ն որոշմամբ, որի 2-րդ կետի համաձայն՝ մինչև 2021թ. բյուջետային տարվա ավարտը «Հանրապետական մանկավարժահոգեբանական աջակցության կենտրոն» պետական ոչ առևտրային կազմակերպության ֆինանսավորումը կիրականացվի ՀՀ պետական բյուջեի «Մանկավարժահոգեբանական աջակցության ծառայություններ» ծրագրի միջոցների հաշվին` ՀՀ պետական բյուջեով սահմանած չափաքանակների շրջանակներում: 01.07.2021թ. ընդունվել է ՀՀ կառավարության 22.09.2016թ. № 968-Ն որոշման առաջին կետում փոփոխություն կատարելու մասին № 1091-Ն որոշումը, որով ՀՄԿ-ի ֆինանսավորման համար ոչ մի դրույթ չի սահմանվել: Հաշվեքննությամբ արձանագրվել է, որ Հանրապետական մանկավարժահոգեբանական աջակցության կենտրոնի ֆինանսավորման համար հիմք հանդիսացող նորմատիվ իրավական ակտեր կամ ֆինանսավորման առանձնահատկություններ ու հստակեցումներ հաշվեքննության իրականացման ժամանակահատվածում սահմանված չեն։ Արդյունքում, «Հանրապետական մանկավարժահոգեբանական աջակցության կենտրոնի» համար 2022 թվականից ֆինանսավորման առանձնահատկություններ ու հստակեցումներ չեն սահմանվել:   
Հաշվեքննության օբյեկտի դիրքորոշումը` Հաշվեքննողի կողմից ներկայացված  առաջարկությունը ընդունելի չէ հետևյալ հիմնավորմամբ․ հիմք ընդունելով «Հանրակրթության մասին» ՀՀ օրենքի 17.1-ին  հոդվածի 8-րդ մասը՝ ՀՀ կառավարության 22.09.2016թ. թիվ 968-Ն որոշմամբ հաստատվել է տարածքային մանկավարժահոգեբանական աջակցության կենտրոնների գործունեության ֆինանսավորման կարգը (կարգն ամբողջությամբ խմբագրվել է ՀՀ կառավարության 2016 թվականի սեպտեմբերի 22-ի N 968-Ն որոշմամբ)։ Ինչ վերաբերում է «Հանրապետական մանկավարժահոգեբանական աջակցության կենտրոն» պետական ոչ առևտրային կազմակերպության համար առանձին ֆինանսավորման կարգ սահմանելուն՝ նախ, նման լիազորող նորմ որևիցէ օրենքով ՀՀ կառավարությանը կամ լիազոր մարմնին վերապահված չէ, բացի այդ, ինչպես նախարարության ենթակայության այլ ՊՈԱԿ-ներ և հիմնադրամներ, «Հանրապետական մանկավարժահոգեբանական աջակցության կենտրոն» ՊՈԱԿ-ը ֆինանսավորվում է ՀՀ պետական բյուջեից ծրագրային բյուջետավորման տրամաբանությամբ և կոնկրետ միջոցառումներ իրականացնելու նպատակով, որոնք յուրաքանչյուր տարի կարող են ենթարկվել փոփոխության։
Հաշվեքննողի մեկնաբանությունը՝ «Հանրակրթության մասին» ՀՀ օրենքի 17.1-րդ հոդվածի 8-րդ մասով սահմանվել է, որ «Մանկավարժահոգեբանական աջակցության ծառայությունները և տարածքային ու հանրապետական մանկավարժահոգեբանական կենտրոնների գործունեության ֆինանսավորման կարգը սահմանում է Հայաստանի Հանրապետության կառավարությունը»։
Միաժամանակ, ՀՊ հիշյալ հարցին անդրադարձել է նաև ԿԳՄՍ նախարարությունում 2022 թվականի պետական բյուջեի ինն ամիսների և տարեկան կատարման հաշվեքննությունների ընթացքում։ ՀՀ ԿԳՄՍ նախարարությունը (01/17/5845-2023, 17..03.2023թ. գրությամբ) հայտնել է, որ արձանագրված անհամապատասխանության փաստն ընդունվել է Նախարարության կողմից, ավելին՝ նախատեսվում է մշակել և ՀՀ կառավարության քննարկմանը ներկայացնել ՀՄԿ գործունեության ֆինանսավորման կարգ։ 
· Նախարարության կողմից իրականացված հաշվարկների համար ելակետային տվյալներ հանդիսացող թվերում առկա են որոշակի անհամապատասխանություններ, մասնավորապես Նախարարության կողմից տրամադրված և ՀՄԿ-ի պաշտոնական կայքում հրապարակված ՏՄԱԿ-ների սպասարկման տարածքներում գործող դպրոցների և ՆՈՒՀ-ների քանակական թվերի միջև առկա են անհամապատասխանություններ։ Օրինակ՝ 
1. Նախարարության կողմից հաշվարկներում ներառվել է նախակրթարանների սաների թիվը, սակայն ՀՄԿ պաշտոնական կայքում հրապարակված ՏՄԱԿ-երի կողմից սպասարկման ենթակա տարածքներում նախակրթարաններ առհասարակ հաշվառված չեն:
2. Համաձայն Նախարարության կողմից տրամադրված ելակետային տվյալների, որոնք հիմք են հանդիսացել ֆինանսավորման չափի բանաձևի հաշվարկների համար, առկա են որոշակի անհամապատասխանություններ. մասնավորապես՝ Երևանի թիվ 4 ՏՄԱԿ-ի համար հաշվարկներում ներառվել է 78 դպրոց, որոնցից 2-ի դեպքում աշակերտների, ուսուցիչների և անձնակազմի թվերը բացակայում են, 1 դեպքում աշակերտների և ուսուցիչների թիվը նշված է 0, իսկ անձնակազմի թիվը՝ 1: Նույն կերպ Սիսիանի ՏՄԱԿ-ում Անգեղակոթի մ/դ-ում աշակերտների թիվը նշվել է  210,  ուսուցիչների թիվը՝ 0, իսկ անձնակազմի թիվը՝ 40: 
Հաշվեքննության օբյեկտի դիրքորոշումը`  Տեղեկացնում ենք, որ մարզերի տարածքային մանկավարժահոգեբանական աջակցության կենտրոնների կողմից սպասարկվող նախադպրոցական ուսումնական հաստատությունների և նախակրթարանների վերաբերյալ տեղեկատվության համար հիմք է հանդիսացել Հանրապետական մանկավարժահոգեբանական կենտրոն ՊՈԱԿ-ի տնօրենի՝ 2023 թվականի հունվարի 30-ի N 102-L հրամանը: Համայնքային ենթակայությամբ գործող նախադպրոցական ուսումնական հաստատությունների, սաների և խմբերի վերաբերյալ թվերի համար հիմք են հանդիսացել մարզպետարաններից ստացված տվյալները, իսկ նախակրթարանների սաների և խմբերի թվերի համար՝ «Կրթության կառավարման տեղեկատվական համակարգում» մուտքագրված տվյալները: Այդ տվյալները ներկայացվել են հիմք ընդունելով ՀՀ կառավարության 2016 թվականի սեպտեմբերի 22-ի՝ Տարածքային մանկավարժահոգեբանական աջակցության կենտրոնների գործունեության ֆինանսավորման կարգը հաստատելու մասին N 968-Ն որոշմամբ հաստատված ֆինանսավորման կարգի 3-րդ կետի պահանջը:
Հաշվեքննողի մեկնաբանությունը՝ ԿԳՄՍՆ-ի կողմից ներկայացված դիրքորոշմամբ չի պարզաբանվել ՀՀ կառավարության 2016թ. սեպտեմբերի 22-ի «Տարածքային մանկավարժահոգեբանական աջակցության կենտրոնների գործունեության ֆինանսավորման կարգը հաստատելու մասին» № 968-Ն որոշման կարգի պահանջներով սահմանված ելակետային տվյալների վերաբերյալ արձանագրված անհամապատասխանությունները:
· ՏՄԱԿ-ների տարեկան ֆինանսավորման չափը որոշվում է ՀՀ կառավարության 22.09.2016թ. Տարածքային մանկավարժահոգեբանական աջակցության կենտրոնների գործունեության ֆինանսավորման կարգը հաստատելու մասին № 968-Ն որոշմամբ սահմանված բանաձևով՝ ԿՏֆ = (ՄԱԱֆ + ՈՄԱԱֆ) x 12 + ԲԼլ + Պծ, որտեղ 
ԿՏֆ-ն կենտրոնի տարեկան ֆինանսավորման չափն է,
ՄԱԱֆ–ն կենտրոնի մանկավարժահոգեբանական անձնակազմի ամսական աշխատավարձային ֆոնդն է,
ՈՄԱԱֆ–ն կենտրոնի ոչ մանկավարժահոգեբանական անձնակազմի ամսական աշխատավարձային ֆոնդն է,
ԲԼլ-ն բարձրլեռնային բնակավայրերի շարքում դասվող բնակավայրերում տեղակայված կենտրոնների աշխատողներին բարձրլեռնային վայրերում աշխատելու համար տրվող լրավճարն է,
Պծ-ն կենտրոնի պահպանման տարեկան ծախսերն են։
Հաշվեքննությամբ ուսումնասիրվեց ՏՄԱԿ-ների մանկավարժահոգեբանական անձնակազմի ամսական աշխատավարձային ֆոնդը, որը հաշվարկվում է համաձայն հաստատված ֆինանսավորման կարգի 4-րդ կետով սահմանված բանաձևի (ՄԱԱՖ=(Դթ x ԱՄթգ+ՄԱՆդ) x ՄԱԱ x 12), որտեղ՝
Դթ-ն կենտրոնի սպասարկվող տարածքում գործող պետական հանրակրթական ուսումնական հաստատությունների (2022թ. սեպտեմբերի 1-ից հետո՝ նաև նախակրթարանների, իսկ 2023թ. սեպտեմբերի 1-ից հետո՝ նաև նախնական մասնագիտական (արհեստագործական) և միջին մասնագիտական ուսումնական հաստատությունների) թիվն է,
ԱՄթգ-ն կենտրոնի սպասարկվող տարածքում աշակերտների տարեկան միջին թվի հարաբերակցությունն է կենտրոնի սպասարկվող տարածքում գործող դպրոցների թվին (Դթ-ին), որը 200-ից փոքր լինելու դեպքում ընդունում է 0,35 գործակիցը, 200-ից մինչև 500-ի դեպքում՝ 0,5 գործակիցը, 500-ից ավելի դեպքում՝ 0,70 գործակիցը։ Ընդ որում, աշակերտների տարեկան միջին թվի հաշվարկման համար հիմք են ընդունվում կազմակերպությունների կողմից հունվար և սեպտեմբեր ամիսների երրորդ շաբաթվա առաջին աշխատանքային օրվա ավարտին Կրթության կառավարման տեղեկատվական համակարգ մուտքագրված տվյալները, իսկ աշակերտների միջին թիվը հաշվարկվում է հունվար ամսվա տվյալների կրկնապատիկի և սեպտեմբեր ամսվա տվյալների գումարը երեքի հարաբերելով,
ՄԱՆդ-ն կենտրոնի մանկավարժահոգեբանական անձնակազմի նվազագույն դրույքների թիվն է, որը կենտրոնի սպասարկվող տարածքում աշակերտների տարեկան միջին մինչև 10000 թվի դեպքում (փոքր կենտրոն) հավասար է 10-ի, 10000-ից մինչև 25000 թվի դեպքում (միջին կենտրոն)` 13-ի, 25000-ից ավելի թվի դեպքում (մեծ կենտրոն)՝ 15-ի,
ՄԱԱ-ն մանկավարժահոգեբանական անձնակազմի տվյալ տարվա միջին ամսական աշխատավարձն է, որի չափը հավասար է ՆԱԱ* 1.75, որտեղ ՆԱԱ-ն «Նվազագույն ամսական աշխատավարձի մասին» Հայաստանի Հանրապետության օրենքի 1-ին հոդվածով սահմանված Հայաստանի Հանրապետությունում նվազագույն ամսական աշխատավարձի չափն է, որի մեջ չեն ներառվում աշխատավարձից վճարվող հարկերը, սոցիալական կամ օրենքով սահմանված պարտադիր այլ վճարները
Նախարարության կողմից մանկավարժահոգեբանական անձնակազմի աշխատավարձի ֆոնդը և հաստիքային միավորների թիվը հաշվարկվել է կենտրոնի սպասարկվող տարածքում գործող՝ պետական հանրակրթական ուսումնական հաստատությունների և աշակերտների թվով ձևավորվող, ինչպես նաև ՆՈՒՀ-երի և սաների թվով ձևավորվող աշխատավարձի ֆոնդերի և հաստիքային միավորների հանրագումարով, սակայն համաձայն ՀՀ կառավարության 22.09.2016թ. № 968-Ն որոշմամբ սահմանված կարգի 4-րդ և 10-րդ կետերի՝ ֆինանսավորման հաշվարկներում դպրոցների և աշակերտների թվին են գումարվում նաև ՆՈՒՀ-երի և սաների թիվը:
Նախարարության կողմից ֆինանսավորման հաշվարկներում, որպես մանկավարժահոգեբանական անձնակազմի տվյալ տարվա միջին ամսական աշխատավարձ (ՄԱԱ) հիմք է ընդունվել 167,328.7 դրամը, սակայն հաշվարկների կատարման պահին նվազագույն աշխատավարձը «Նվազագույն ամսական աշխատավարձի մասին» ՀՀ օրենքի 1-ին հոդվածով սահմանված է եղել 68,000 դրամ,  հաշվի առնելով նաև հարկերը։ Հետևապես ՄԱԱ-ն պետք է կազմեր 92,667*1.75= 162,167.25 դրամ: 
Նախարարության կողմից մանկավարժահոգեբանական անձնակազմի աշխատավարձի ֆոնդի և հաստիքային միավորների հաշվարկի նման մեթոդաբանության կիրառման արդյունքում ձևավորված աշխատավարձի ֆոնդի և հաստիքային միավորների թիվը զգալիորեն տարբերվում է վերը նշված բանաձևով հաշվարկման պարագայում ձևավորվող աշխատավարձի ֆոնդից և հաստիքային միավորներից: 
Նախարարության կողմից ֆինանսավորման համար կատարված հաշվարկների արդյունքում մանկավարժական անձնակազմի հաստիքների թիվը կազմել է 1542.7 դրույք՝ 1,141.9 դրույքի փոխարեն (400.8 դրույքով ավելի), իսկ աշխատավարձի ֆոնդը՝ 3,109,027.8 հազ. դրամ, 2,300,226.0 հազ. դրամի փոխարեն (808,801.8 հազ. դրամ ավելի): Պետք է փաստել, որ 17 ՏՄԱԿ-ների (մրցույթային կարգով ընտրված 3 կազմակերպությունները չհաշված) մանկավարժական անձնակազմի հաստիքների համար ԿԳՄՍՆ-ի կողմից հաշվարկվել է 1284.4 դրույք, սակայն ՏՄԱԿ-ների կողմից ներկայացված (հաստատված) նախահաշիվներում նախատեսվել է 812 դրույք կամ 472.4 դրույքով պակաս, իսկ մանկավարժական անձնակազմի աշխատավարձի ֆոնդը ԿԳՄՍՆ-ի կողմից հաշվարկվել է 2,590,476.2 հազ. դրամ, այն դեպքում երբ ՏՄԱԿ-նեի կողմից ներկայացված (հաստատված) նախահաշիվներում նախատեսվել է 1,674,690.7 հազ. դրամ կամ 915,785.5 հազ. դրամով պակաս գումար: 
Հաշվեքննության օբյեկտի դիրքորոշումը` «Նախարարության կողմից ֆինանսավորման հաշվարկներում, որպես մանկավարժահոգեբանական անձնակազմի տվյալ տարվա միջին ամսական աշխատավարձ (ՄԱԱ) հիմք է ընդունվել 167,328.7 դրամ, որն իրենից ներկայացնում է միջինացված ցուցանիշ՝ հիմք ընդունելով ՀՀ օրենքը կուտակային կենսաթոշակների մասին: … Դրույքների թիվը հաշվարկվել է 1032.1 հաստիք-2079791.7 հազար դրամ աշխատավարձի ֆոնդ գումարով ներառյալ 3 ՀԿ-ն»:
Հաշվեքննողի մեկնաբանությունը՝ ՀՀ կառավարության 22.09.2016թ. №968-Ն որոշմամբ հստակ սահմանված է միջին ամսական աշխատավարձի (ՄԱԱ) հաշվարկման կարգը, և ըստ այդմ ԿԳՄՍՆ դիրքորոշումը չի բխում նշված որոշման պահանջներից:

· ՀՀ կառավարության 22.09.2016թ. № 968-Ն որոշմամբ սահմանված կարգի 7-րդ կետով ներկայացվել է ՏՄԱԿ-ների պահպանման տարեկան ծախսերի հաշվարկման կարգը, որով սահմանվել է, որ էլեկտրամատակարարման, բնական գազի մատակարարման և սպասարկման, ջրամատակարարման և ջրահեռացման ծախսերը որոշվում են վերջին երեք տարվա փաստացի ծախսերի միջինով (հաշվի առնելով սակագնային փոփոխությունները), իսկ աղբահանման ծախսերը՝ «Աղբահանության և սանիտարական մաքրման մասին» ՀՀ օրենքով սահմանված կարգով կրթական և ուսումնական նշանակության շենքերի և շինությունների աղբահանության վճարի տարեկան չափով: Սակայն Նախարարության կողմից կատարված ֆինանսավորման հաշվարկներում բոլոր ՏՄԱԿ-ների համար կիրառվել են նույն ծախսային գումարները՝
· էլեկտրամատակարարման ծախսերը՝ 3,600.0 հազ. դրամ,
· բնական գազի մատակարարման և սպասարկման ծախսերը՝ 5,500.0 հազ. դրամ,
· ջրամատակարարման և ջրահեռացման ծախսերը՝ 2,000.0 հազ. դրամ,
· աղբահանման ծախսերը՝ 560.0 հազ. դրամ։
ՏՄԱԿ-ների 2023թ. գործունեության ֆինանսավորման կարգի (ՀՀ կառավարության 22.09.2016թ. № 968-Ն որոշում) 10-րդ կետի համաձայն՝ 2022թ. սեպտեմբերի 1-ից կենտրոնի սպասարկող տարածքում աշակերտների թվին են գումարվում նաև նախադպրոցական ուսումնական հաստատությունների սաների թիվը, իսկ 2023թ. սեպտեմբերի 1-ից՝ նաև կենտրոնի կողմից սպասարկվող նախնական մասնագիտական և միջին մասնագիտական կրթական հաստատությունների ուսանողների թիվը։ 2023թ. ֆինանսավորման հաշվարկներում մանկավարժահոգեբանական անձնակազմի ամսական աշխատավարձի ֆոնդի (ՄԱԱֆ) հաշվարկները հանրակրթական հաստատությունների և ՆՈՒՀ-երի համար կատարվել են իրարից անջատ՝ առանց հաշվի առնելու կենտրոնի կողմից սպասարկվող նախնական մասնագիտական և միջին մասնագիտական կրթական հաստատությունների և ուսանողների թիվը:
Հաշվեքննության օբյեկտի դիրքորոշումը` Նախարարությունում բյուջեի պլանավորման ժամանակահատվածում ՏՄԱԿ-ների կոմունալ ծախսերի վերաբերյալ տեղեկատվությունը բացակայում էր: Սակայն 2023 թվականի փետրվարի 16-ին նախարարության և ՏՄԱԿ-ների միջև կնքված պայմանագրերի հաշվարկման համար հավաքագրվել է անհրաժեշտ տեղեկատվությունը: 
Հաշվեքննողի մեկնաբանությունը՝ ՀՀ կառավարության որոշմամբ հստակ սահմանվել է, որ էլեկտրամատակարարման, բնական գազի մատակարարման և սպասարկման ու ջրամատակարարման և ջրահեռացման ծախսերը որոշվում են վերջին երեք տարվա փաստացի ծախսերի միջինով (հաշվի առնելով սակագնային փոփոխությունները), իսկ Նախարարության կողմից կատարված ֆինանսավորման հաշվարկներում բոլոր ՏՄԱԿ-ների համար կիրառվել են նույն ծախսային գումարները (ընդ որում, հաշվեքննության ընթացքում հաշվարկները իրենց ելակետային տվյալներով ԿԳՄՍՆ-ի կողմից չի ներկայացվել):
6.2.2 Առկա է անհամապատասխանություն ՀՀ ֆինանսների նախարարի 2021 թվականի օգոստոսի 10-ի «Էլեկտրոնային համակարգի միջոցով դրամաշնորհների հատկացման ուղեցույցները և դրամաշնորհային մրցույթի անցկացման ընթացքում օգտագործվող փաստաթղթերի օրինակելի ձևերը հաստատելու մասին» № 422-Ա հրամանի 1-ին կետի 2-րդ ենթակետի, ինչպես նաև 2-րդ կետի պահանջների մասով:
Դրամաշնորհի պայմանագրերի ուսումնասիրությամբ պարզվել է, որ դրանց կնքման, ինչպես նաև ակնկալվող արդյունքի ընդունման ժամանակ ԿԳՄՍՆ-ի կողմից չեն պահպանվել գործող իրավական ակտերով (իրավակարգավորումներով) սահմանված բոլոր էական և անհրաժեշտ պայմանները: Մասնավորապես՝ Պայմանագրերը չեն կազմվել ՀՀ ֆինանսների նախարարի 2021թ. օգոստոսի 10-ի «Էլեկտրոնային համակարգի միջոցով դրամաշնորհների հատկացման ուղեցույցները և դրամաշնորհային մրցույթի անցկացման ընթացքում օգտագործվող փաստաթղթերի օրինակելի ձևերը հաստատելու մասին» № 422-Ա հրամանի 2-րդ կետի 4-րդ ենթակետով սահմանված «Պետության կողմից դրամաշնորհի ձևով տրամադրվող ֆինանսական աջակցության գումարների օգտագործման մասին պայմանագրի» օրինակելի ձևին համապատասխան՝ կնքված պայմանագրերում բացակայում է «Պայմանագրի արդյունքի հանձնման և ընդունման կարգը» բաժինը։ Ընդ որում, գործող պայմանագրերում պայմանագրի արդյունքն ընդունելու պարագայում ԿԳՄՍՆ-ի և ՏՄԱԿ-ների միջև հանձնման-ընդունման ակտը ստորագրելու ընթացակարգ նախատեսված չէ:
Հաշվեքննության օբյեկտի դիրքորոշումը` «...Միաժամանակ հայտնում եմ, որ պայմանագրերի օրինակելի ձևը չի կարող արտացոլել դրամաշնորհային բոլոր ծրագրերի առանձնահատկությունները, որով և պայմանավորված այն համապատասխանեցվում է ըստ յուրաքանչյուր միջոցառման առանձնահատկության։ Տվյալ դեպքում ՏՄԱԿ-ների  հետ կնքվող պայմանագրերում, ելնելով եռամսյակային ֆինանսավորման և հաշվետվությունների ընդունման առանձնահատկություններից, պամանագրերում նախատեսված են հաշվետվությունների ներկայացման դրույթներ:»:
Հաշվեքննողի մեկնաբանությունը՝ ՀՀ ֆինանսների նախարարի 10.08.2021թ. № 422-Ա հրամանով հստակ սահմանվել է առանց մրցույթի դրամաշնորհի տրամադրման, պայմանագրերի կնքման, հաշվառման և կնքված պայմանագրի արդյունքների ընդունման գործընթացների իրականացման կարգը, իսկ պայմանագրերի օրինակելի ձևը, ինչպես նաև կնքված պայմանագրերի դրույթները պետք է հաստատվեն, սահմանվեն՝ հիմք ընդունելով գործող իրավակարգավորումները (ընդունման-հանձնման կարգը, արդյունքի կամ դրա մի մասի ընդունման պարագայում եզրակացության տրամադրումը և այլն), հետևաբար ներկայացված առարկությունը չի ընդունվել։



[bookmark: _Toc132981925]


ՀԱՇՎԵՔՆՆՈՒԹՅԱՄԲ ԱՐՁԱՆԱԳՐՎԱԾ ԱՅԼ ՓԱՍՏԵՐ
0. ՀՀ ԿԳՄՍ նախարարի 07.12.2022թ. Հանրակրթական ուսումնական հաստատությունների՝ պետական բյուջեի միջոցներից ֆինանսավորման գործակիցներն ու նորմատիվները հաստատելու մասին № 79 հրամանով հաստատված գործակիցների և նորմատիվների վերաբերյալ
Հաշվեքննիչ պալատը 2023թ. նոյեմբերի 11-ի № ՀՊԵ/01/883-2023 գրությամբ դիմել էր Նախարարությանը հայցելով ստանալ վերոնշյալ հրամանի հավելվածի`
- երկրորդ մասի, առաջին ենթակետում կիրառվող 1,152 գործակցի,
- բազմահամակազմ ուսումնական խմբում դասավանդման համար ուսուցչի լրացուցիչ վարձատրության (ա․ երկու դասարանի միավորման դեպքում` լրավճար դրույքաչափի 50%-ի, երեք դասարանի միավորման դեպքում` լրավճար դրույքաչափի 75%-ի չափով) սահմանման սկզբունքների ու մոտեցումների, 
- մասնագիտացված և հատուկ դպրոց-ռեսուրս կենտրոն հանրակրթական ուսումնական հաստատություններում դասղեկության համար լրավճարի նախատեսված կամ չնախատեսված լինելու, 
- դասղեկության լրավճարի սահմանման հիմքում ընկած մինչև 18 և 18 ու ավելի աշակերտով կոմպլեկտավորված դասարանների առանձնացման սկզբունքների և մոտեցումների, 
-  կոմունալ ծախսերի հիմքում ընկած 5730 դրամի, առանձին ավագ դպրոցների համար՝ 1,2 գործակցի, մասնագիտացված դպրոցների համար՝ 1,35 գործակցի, հատուկ դպրոցների համար՝ 1,5 գործակցի,
· գրասենյակային ապրանքների և նյութերի, տնտեսական ապրանքների և նյութերի համար նախատեսված ծախսերի հիմքում ընկած 13740 դրամի, 
· առանձին ավագ դպրոցների համար կիրառելի 1,2 գործակցի, 
· մասնագիտացված դպրոցների համար՝ 1,55 գործակցի, 
· հատուկ դպրոցների համար՝ 1,95 գործակցի 
հաշվարկ-հիմնավորումների վերաբերյալ տեղեկատվություն։
Ի պատասխան հարցմանը, Նախարարությունը 2023թ. դեկտեմբերի 5-ի № ՀՊՄ/820/2023 գրությամբ հայտնել է, որ հրամանում գործածված գործակիցները, տոկոսները, դասարանների սահմանային թվերը, գումարային մեծությունները և նորմատիվներն առաջացել են նախագծի շրջանառության ընթացքում։ Միևնույն ժամանակ տեղեկացրել է, որ ՀՀ ֆինանսների նախարարության կողմից մշակվել և 19.09.2023թ. № 01/34-3/18351-2023 գրությամբ ՀՀ ԿԳՄՍ նախարարության քնարկմանն է ներկայացվել «Հանրակրթության մասին» ՀՀ օրենքում լրացում և փոփոխություն կատարելու մասին» ՀՀ օրենքի նախագիծ, ըստ որի հանրակրթության ոլորտում ՀՀ պետական բյուջեով նախատեսված  ծրագրերի  և միջոցառումների իրականացման գործակիցների և նորմատիվների, ֆինանսավորման կարգերի հաստատումը վերապահվելու է ՀՀ կառավարությանը։ 
Հրամանում գործածված գործակիցների, տոկոսների, սահմանային թվերի և այլ գումարային մեծությունների վերաբերյալ Նախարարության կողմից ամբողջական տեղեկատվություն չտրամադրելը, հաշվեքննությունն իրականացնող խմբին հնարավորություն չի ընձեռել կատարել համապատասխան եզրահանգումներ և դատողություններ դրանց հիմնավորվածության վերաբերյալ։
Հաշվեքննության օբյեկտի դիրքորոշումը` Տվյալ կետի վերաբերյալ ԿԳՄՍՆ-ի կողմից ներկայացված հստակ պարզաբանում տվել է հաշվեքննիչ պալատի ՀՀ ԿԳՄՍ նախարարությունում իրականացվող հաշվեքննության շրջանակում հաշվեքննության օբյեկտից պահանջվող տեղեկատվության վերաբերյալ գրության մեջ (ելից N 01/17/34620-2023 գրություն): Կարծում ենք, որ նախարարության  կողմից  ներկայացված առարկությունը տրվել է հստակ,  և  անհասկանալի է հաշվեքննողի արձագանքը:
Հաշվեքննողի մեկնաբանությունը՝ Հաշվարկ-հիմնավորումների վերաբերյալ տեղեկատվություն հայցելը բխում է ՀՀ ֆինանսների նախարարության կողմից հրապարակված ՄԺԾԾ և յուրաքանչյուր տարվա պետական բյուջեի նախագծերի մշակման, բյուջետային հայտերի կազմման և ներկայացման մեթոդական ցուցումներով սահմանված բյուջետային հայտերի կազմման ընդհանուր պահանջներից, համաձայն որի հայտում ներկայացվում են պետական մարմնի կողմից իրականացվող ծրագրերի և միջոցառումների գծով ծախսերի հաշվարկները և միջինաժամկետ ծախսերի գնահատականները: Ընդ որում, յուրաքանչյուր տարվա բյուջեի համար տեղեկատվությունը պետք է ներկայացվի մանրամասն՝ պետական բյուջեի շրջանակներում պետական մարմնի կողմից իրականացման ենթակա ծրագրերի և միջոցառումների վերաբերյալ մանրամասն հաշվարկ-հիմնավորումների հետ միասին՝ բացված ըստ առանձին ծախսատեսակների:
0.  Հանրակրթություն (ծրագիր 1146)
Մասնագիտացված հանրակրթություն և Հատուկ հանրակրթություն միջոցառումների շրջանակներում հաշվեքննությունն իրականացնող խումբը Նախարարությունից հայցել էր տեղեկատվություն՝ մասնագիտացված և հատուկ դպրոց-ռեսուրս կենտրոն հանրակրթական ուսումնական հաստատությունների կանոնադրությունների վերաբերյալ։
ԿԳՄՍ նախարարության կողմից  ՀՀ վարչապետի աշխատակազմ է ներկայացվել ՀՀ կառավարության 2002թ. հուլիսի 25-ի ՀՀ պետական հանրակրթական ուսումնական հաստատություններ պետական հիմնարկները վերակազմակերպելու, ՀՀ պետական հանրակրթական ուսումնական հաստատություն պետական ոչ առևտրային կազմակերպության օրինակելի կանոնադրությունը հաստատելու, ՀՀ կառավարության 1998 թվականի հոկտեմբերի 28-ի № 661 որոշման մեջ փոփոխություններ կատարելու և 1996 թվականի  մայիսի 15-ի  N 150 որոշումն ուժը կորցրած ճանաչելու մասին №1392 որոշման մեջ փոփոխություններ և լրացումներ կատարելու մասին ՀՀ կառավարության որոշման նախագիծը, որը հաստատվել է ՀՀ կառավարության 2024 թվականի ապրիլի 18-ի  N 567-Ն որոշմամբ: ԿԳՄՍՆ կողմից տրամադրված տեղեկատվության համաձայն ներկայումս աշխատանքներ են տարվում մասնագիտացված դպրոցների և հատուկ դպրոց-ռեսուրս կենտրոնների կանոնադրություններում փոփոխություններ և լրացումներ կատարելու ուղղությամբ։

0.  Մշակութային միջոցառումների իրականացում
(ծրագիր 1168, միջոցառում 12005)
«ՀՀ 2023թ. պետական բյուջեի մասին» ՀՀ օրենքով «1168. Արվեստների ծրագիր 11005. Մշակութային միջոցառումների իրականացում» 4639 հոդվածով միջոցառման շրջանակներում ԿԳՄՍՆ և  կազմակերպությունների միջև կնքվել են «Պետության կողմից  դրամաշնորհի ձևով տրամադրվող ֆինանսական աջակցության գումարների օգտագործման» 54 պայմանագրեր, որոնցից 38-ը՝ մրցութային կարգով, իսկ 16-ը՝ ուղիղ ֆինանսավորմամբ: Պայմանագրերի ընդհանուր գումարը կազմել է 2,994,208.4  հազ. դրամ: Կնքված պայմանագրային գումարների 80%-ը տրվել է որպես կանխավճար, իսկ մնացած 20%-ը վճարվել է միջոցառումների ավարտից հետո: Նշված 53 պայմանագրերը վճարվել են վերը նշված տարբերակով 80/20 հարաբերակցությամբ, բացի «Համաշխարհային աստղի հայաստանյան հյուրախաղեր» երաժշտական նախագծից, որը կնքվել է 100% կանխավճարով: 
ՀՀ կառավարության 2023 թվականի օգոստոսի 11-ի «Համաշխարհային աստղի հայաստանյան հյուրախաղեր» երաժշտական նախագծի իրականացման ծրագիրը և ծախսերի նախահաշիվը հաստատելու, «ՀՀ 2023թ. պետական բյուջեի մասին» ՀՀ օրենքում վերաբաշխում և փոփոխություններ, ՀՀ կառավարության 2022թ. դեկտեմբերի 29-ի № 2111-Ն որոշման մեջ փոփոխություններ եվ լրացումներ կատարելու և ՀՀ կրթության, գիտության, մշակույթի և սպորտի նախարարությանը գումար հատկացնելու մասին»  № 1365-Ն որոշմամբ հաստատել է «Համաշխարհային աստղի հայաստանյան հյուրախաղեր» երաժշտական նախագծի իրականացման ծրագիրը՝ համաձայն № 1 հավելվածի և ծախսերի նախահաշիվը՝ համաձայն № 2 հավելվածի:
ՀՀ կառավարության վերոնշյալ որոշման հիման վրա կնքված պայմանագրի 3.1-րդ կետի համաձայն «…գումարը Կազմակերպությանը հատկացվում է սույն պայմանագրի կնքումից հետո՝ միջոցառումների իրականացման վերաբերյալ Կազմակերպության և համապատասխան արտիստի միջև կնքված պայմանագրի ապացույցը (պայմանագրի օրինակը) և պահանջվող գումարի չափով Բանկային երաշխիքը Պետական մարմնին տրամադրելուց հետո…»: 
Կազմակերպության կողմից ներկայացվել է պայամանգրի ապահովման EvocaBank-ի № 5970/07 բանկային երաշխիքը, որի 5-րդ կետով սահմանվել է, որ երաշխիքը գործում է մինչև 2023թ. դեկտեմբերի 1-ը ներառյալ:
Համաձայն ՀՀ ֆինանսների նախարարության վճարումների գանձապետական համակարգի՝ վճարումը կատարվել է 2023 թվականի օգոստոսի 25-ին: 
ՀՀ կառավարության 2024 թվականի փետրվարի 15-ի «ՀՀ կառավարության 2023 թվականի օգոստոսի 11-ի № 1365-Ն որոշման մեջ փոփոխություն և լրացում կատարելու մասին» № 218-Ն որոշմամբ փոփոխություններ և լրացումներ են կատարվել 2023թ. օգոստոսի 11-ի № 1365-Ն որոշման մեջ, որոնց համաձայն համաշխարհային աստղի մասնակցությամբ միջոցառումը որոշվել է իրականացնել «...2024 թվականի ընթացքում՝ ըստ երկկողմանի գրավոր համաձայնեցված ժամանակացույցի։ Կազմակերպությունը գրավոր ներկայացնում է միջոցառման անցկացման ժամկետի առավելագույնը 3 առաջարկ, որի հիման վրա պետական մարմինը մեկ շաբաթվա ընթացքում հաստատում է ներկայացված առաջարկներից որևիցէ մեկը», ինչպես նաև ներկայացվել է բանկային երաշխիք ներկայացնելու նոր պահանջ, այն է «…Միջոցառման մեկնարկից առնվազն 1 ամիս առաջ պետական մարմնին տրամադրել հատկացված գումարի չափով բանկային երաշխիք»: 
Հաշվեքննությամբ պարզվել է, որ սույն թվականի փետրվարի 19-ին ԿԳՄՍՆ-ի և կազմակերպության միջև կնքվել է համաձայնագիր, որում միջոցառման անցկացման ժամանակացույց առկա չէ: 
Ամփոփելով վերոգրյալը կարելի է փաստել, որ կազմակերպությանը ՀՀ պետական բյուջեից վճարվել է 2.318.596.80 հազ. դրամի չափով գումար, որի մասով ներկա պահին բանկային երաշխիք առկա չէ, ինչպես նաև դեռևս պարզ չէ, թե երբ է իրականացվելու ՀՀ կառավարության որոշմամբ նախատեսված միջոցառումը:
Հաշվեքննության օբյեկտի դիրքորոշումը` Համաձայն ՀՀ կառավարության 2024թ. փետրվարի 15-ի «ՀՀ կառավարության 2023թ. օգոստոսի 11-ի № 1365-Ն որոշման մեջ փոփոխություն և լրացում կատարելու մասին» № 218-Ն որոշմամբ՝(այսուհետ՝ Որոշում) 2024 թվականի փետրվարի 19-ին ԿԳՄՍՆ-ի և «Դոպինգ Սփեյս» ՍՊԸ-ի   միջև կնքվել է համաձայնագիր՝ «2023 թվականի օգոստոսի 18-ին կնքված դրամաշնորհի հատկացման №ՄՇԴ-335-2023 պայմանագրում փոփոխություններ կատարելու վերաբերյալ» որում միջոցառումների կատարման ժամկետը  2023 թվականի սեպտեմբերի 24-ից  տեղափոխվել է 2024 թվակականի ընթացքում: Համաձայն Որոշմամբ կատարված փոփոխության  միջոցառումը որոշվել է իրականացնել «...2024 թվականի ընթացքում՝ ըստ երկկողմանի գրավոր համաձայնեցված ժամանակացույցի։ Կազմակերպությունը գրավոր ներկայացնում է միջոցառման անցկացման ժամկետի առավելագույնը 3 առաջարկ, որի հիման վրա պետական մարմինը մեկ շաբաթվա ընթացքում հաստատում է ներկայացված առաջարկներից որևիցէ մեկը»,  ինչպես նաև նույն Որոշման համաձայն՝ «…Միջոցառման մեկնարկից առնվազն 1 ամիս առաջ պետական մարմնին տրամադրել հատկացված գումարի չափով բանկային երաշխիք», ուստի անհասկանալի է հաշվեքննողի արձագանքը՝վերոնշյալի նկատմամբ:
Հաշվեքննողի մեկնաբանությունը՝ Հաշվեքննությամբ արձանագրվել է, որ կազմակերպությանը ՀՀ պետական բյուջեից վճարվել է 2.318.596.80 հազ. դրամ, որի մասով բանկային երաշխիք առկա չէ, ինչպես նաև դեռևս պարզ չէ, թե ՀՀ կառավարության որոշմամբ նախատեսված միջոցառումը երբ է իրականացվելու:

0.  Աջակցություն երիտասարդ ընտանիքներին 
(ծրագիր 1115, միջոցառում 12001) 
Աջակցություն երիտասարդ ընտանիքներին միջոցառման նպատակն է համաֆինանսավորել «Երիտասարդ ընտանիքներին մատչելի բնակարաններ» պետական նպատակային ծրագիրը։ Միջոցառման շահառուներ են հանդիսանում ՀՀ կառավարության 29․01․2010թ․ «Երիտասարդ ընտանիքներին մատչելի բնակարաններ» նպատակային ծրագիրը հաստատելու մասին թիվ 98-Ն որոշմամբ սահմանված երիտասարդ ընտանիքները։ 2023թ. ՀՀ պետական բյուջեով Ծրագրի իրականացման համար նախատեսվել է 2,064,900․0 հազ․ դրամ, դրամարկղային ծախսը կազմել է 2,064,900․0 հազ․ դրամ, փաստացի ծախսը կազմել է 1,789,9678.8 հազ․ դրամ։ Աջակցություն երիտասարդ ընտանիքներին միջոցառումից օգտվող սուբսիդավորվող ընտանիքների թիվը համաձայն ՀՀ կառավարության «ՀՀ 2023թ. պետական բյուջեի կատարումն ապահովող միջոցառումների մասին» № 2111-Ն որոշման հավելված 9.1-ի ծրագրվել է 7935, փաստացի կազմել է 6412։
Միջոցառման իրականացման նպատակով ԿԳՄՍՆ-ի և «Բնակարան երիտասարդներին» վերաֆինանսավորում իրականացնող վարկային կազմակերպություն ՓԲԸ-ի (այսուհետ՝ Ընկերություն) միջև կնքվել է Փոխըմբռնման հուշագիր և «Դրամաշնորհ տրամադրելու մասին թիվ 1 պայմանագիրը» (կնքված՝ 23.01.2023թ.)։
Համաձայն Փոխըմբռնման հուշագրի, ԿԳՄՍՆ-ն լիազորել է Ընկերությանը ԿԳՄՍՆ-ի անունից կազմակերպել և իրականացնել սուբսիդավորման գործընթացը, ԿԳՄՍՆ-ի անունից առևտրային բանկերի և վարկային կազմակերպությունների հետ կնքել սուբսիդավորման պայմանագրեր։ 
Նախարարությունը Դրամաշնորհի պայմանագրով նախատեսված 2,064,900․0 հազ․ դրամը ՀՀ կառավարության № 2111-Ն որոշմամբ սահմանված համամասնություններով, յուրաքանչյուր ամիս՝ 172,075․0 հազ․ դրամ, փոխանցում է Ընկերության՝ Կենտրոնական բանկում սուբսիդավորման նպատակով բացված հատուկ հաշվին։
«Բնակարան երիտասարդներին» ՎՎԿ ՓԲԸ կողմից ԿԳՄՍՆ-ի ներկայացված հաշվետվությունների համաձայն՝ Ընկերության Կենտրոնական բանկում սուբսիդավորման նպատակով բացված հատուկ հաշվին  ժամանակահատվածի վերջին կազմել է 274,931․2 հազ․ դրամ մնացորդ, որն ամբողջությամբ դեկտեմբերի 26-ին հետ է վերադարձվել ՀՀ պետական բյուջե: 
Համաձայն Փոխըմբռնման հուշագրի հավելված 1-ի սահմանվել է Տոկոսների սուբսիդավորման կարգը, որի 3-րդ՝ «Սուբսիդավորման գումարի տրամադրման և օգտագործման կարգը» բաժնի 3.4 կետով սահմանվում է՝ «Կազմակերպությունը հաշվարկում է իր վառկառու հանդիսացող Շահառուներին Ծրագրի ներքո առաջիկա տասներկու ամիսների (հաշվարկված յուրաքանչյուր վարկի տրամադրման պահից) համար հասանելիք Սուբսիդավորման գումարը և սույն Կարգի անբաժանելի մասը կազմող Ձև 2-ով սահմանված Սուբսիդավորման գումարի հայտ է ներկայացնում Ընկերությանը», իսկ 3.5 կետի համաձայն Ընկերությունը ստուգում է Շահառուի և Հիփոթեքային վարկի համապատասխանությունը Ծրագրի և Ընկերության «Հիփոթեքային վարկը Ընկերության կողմից գնահատվում է որպես Որակավորված հիփոթեքային վարկ, ապա Ընկերությունը վերաֆինանսավորում է այդ Հիփոթեքային վարկը և 3 բանկային օրվա ընթացքում Հայտով հաշվարկված՝ Շահառուին հասանելիք առաջիկա 12 ամիսների Սուբսիդավորման գումարը փոխանցում է Կազմակերպության հատուկ հաշվին…», իսկ 3.11-րդ կետի համաձայն «Յուրաքանչյուր Հիփոթեքային վարկի գծով հաջորդ 12 ամսվա (հաշվարկված յուրաքանչյուր Հիփոթեքային վարկի տրամադրման պահից) Սուբսիդավորման գումարը Ընկերությունը փոխանցում է Կազմակերպության հատուկ հաշվին, եթե վերջինս համաձայն սույն Կարգի անբաժանելի մաս կազմող Ձև 2-ի, նոր Հայտ է ներկայացնում Ընկերությանը…»:
Փոխըմբռնման հուշագրի հավելված 2-ով սահմանված Սուբսիդավորման Պայմանագրի 6-րդ՝ «Հաշվետվությունների և պահանջվող այլ տեղեկություն» բաժնի 6.2 կետի «Յուրաքանչյուր ամսվան հաջորդող ամսվա մինչև 5-ը Կազմակերպությունը Ընկերությանն է ներկայացնում նախորդ ամսվա ընթացքում Սուբսիդավորման գումարների մնացորդի վերաբերյալ ամփոփ տեղեկանք համաձայն Կարգի անբաժանելի մաս կազմող Ձև 6-ի՝ կնքված և ստորագրված համապատասխան անձանց կողմից»:
Հաշվեքննությունն իրականացնող խմբի կողմից Նախարարությունից հայցվել է Կազմակերպությունների հատուկ հաշիվների մնացորդների վերաբերյալ տեղեկատվություն, ինչը չի տրամադրվել այդ տեղեկատվությանը չտիրապետելու պատճառաբանությամբ։ 
Հարկ է նշել, որ Նախարարությունը համաձայն «Դրամաշնորհ տրամադրելու մասին թիվ 1 պայմանագրի» 3.2-րդ կետի՝ չի իրացրել իր մոնիթորինգի իրականացման իրավունքը և Ընկերությունից չի պահանջել Հուշագրով սահմանված հաշվետվություններ, ինչպես նաև գործառույթին վերաբերող այլ հաշվետվություններ և փաստաթղթեր:
Հաշվեքննության օբյեկտի դիրքորոշումը` Հաշվեքննողների կողմից կազմված հաշվեքննության արձանագրության մեջ «1115.Երիտասարդության ծրագիր» բյուջետային ծրագրի «12001. Աջակցություն երիտասարդ ընտանիքներին» միջոցառման (այսուհետ՝ Միջոցառում) մասով ներկայացված տեղեկատվության առնչությամբ հայտնում ենք, որ «Բնակարան երիտասարդներին» ՎՎԿ ՓԲԸ-ն, համաձայն ՀՀ ԿԳՄՍՆ և «Բնակարան երիտասարդներին» ՎՎԿ ՓԲԸ միջև 20.01.2023թ. կնքված փոխըմբռնման հուշագրի, պատշաճ կերպով և տոկոսների սուբսիդավորման կարգով սահմանված ժամկետներում  ներկայացնում է հուշագրով սահմանված հաշվետվությունները՝ ըստ ձևանմուշների, բացի այդ՝ տարեվերջին ներկայացնում է ամփոփ տեղեկատվություն տարվա ընթացքում ձևակերպված և շարունակական վարկերի վերաբերյալ։
Հաշվեքննողի մեկնաբանությունը՝ Հաշվեքննությամբ փաստվել է, որ ԿԳՄՍՆ համաձայն «Դրամաշնորհ տրամադրելու մասին թիվ 1 պայմանագրի»՝ չի իրացրել իր մոնիթորինգի իրականացման իրավունքը և «Բնակարան երիտասարդներին» ՎՎԿ ՓԲԸ-ից չի պահանջել Հուշագրի հավելված 2-ով սահմանված Սուբսիդավորման Պայմանագրի 6-րդ՝ «Հաշվետվությունների և պահանջվող այլ տեղեկություն» բաժնի 6.2 կետով սահմանված Կազմակերպությունների կողմից տրամադրվող սուբսիդավորման գումարների մնացորդի վերաբերյալ ամփոփ տեղեկանքներ, ինչպես նաև գործառույթին վերաբերող այլ հաշվետվություններ և փաստաթղթեր: 

ՀԵՏՀՍԿՈՂԱԿԱՆ ԳՈՐԾԸՆԹԱՑ

ԿԳՄՍՆ-ն 2023թ. դեկտեմբերի 5-ի գրությամբ տրամադրել է «ՀՀ կրթության, գիտության, մշակույթի և սպորտի նախարարությունում 2023թ. պետական բյուջեի ինն ամիսների կատարման հաշվեքննության արդյունքների վերաբերյալ» ընթացիկ եզրակացությամբ Հաշվեքննիչ պալատի կողմից ներկայացված առաջարկությունների կատարման ընթացքի վերաբերյալ ստորև ներկայացված տեղեկատվությունը: 

	№
	ՀՊ առաջարկություններ
	Հաշվեքննության օբյեկտի դիրքորոշումը 
	Ծանոթագրություն

	
	
	Ընդունելի է/ Ընդունելի չէ
	Կատարված է/ Ընթացքում է
	Պարզաբանում / Բացատրություն
	ՀՊ մեկնաբանությունը

	1
	Միջոցներ ձեռնարկել կրթության ոլորտի ծախսերի նորմատիվները ՀՀ կառավարության համապատասխան որոշմամբ սահմանելու ուղղությամբ։
	ԸՆԴՈՒՆԵԼԻ Է
	ԸՆԹԱՑՔՈՒՄ Է
	ՀՀ ֆինանսների նախարարության կողմից մշակվել և 19.09.2023թ №01/34-3/18351-2023 գրությամբ ՀՀ կրթության, գիտության, մշակույթի և սպորտի նախարարության քնարկմանն է ներկայացվել «Հանրակրթության մասին» ՀՀ օրենքում լրացում և փոփոխություն կատարելու մասին» ՀՀ օրենքի նախագիծ, ըստ որի ՀՀ կառավարության է վերապահվելու հանրակրթության ոլորտում ՀՀ պետական բյուջեով նախատեսված ծրագրերի և միջոցառումների իրականացման գործակիցների և նորմատիվների, ֆինանսավորման կարգերի հաստատումը։ Նախագծին ՀՀ կրթության, գիտության, մշակույթի և սպորտի նախարարությունը տվել է դրական կարծիք:
	ՈՐՈՇՈՒՄԸ ԴԵՌԵՎՍ ԸՆԴՈՒՆՎԱԾ ՉԷ

	2
	Գործող իրավակարգավորումների պահանջների համաձայն ապահովել ՊՈԱԿ-ների կողմից պետական բյուջեի արդյունքային (կատարողական) ցուցանիշների վերաբերյալ եռամսյակային հաշվետվությունների ԿԳՄՍՆ ներկայացնելու գործընթացը
	ԸՆԴՈՒՆԵԼԻ ՉԷ
	
	ՀՀ ֆինանսների նախարարի 2019 թվականի մարտի 13-ի № 254-Ն հրամանով սահմանվում են ՀՀ պետական և համայնքների բյուջեների կատարման, ինչպես նաև պետական և տեղական ինքնակառավարման մարմինների ու դրանց ենթակա հիմնարկների ֆինանսական գործունեության հետ կապված հաշվետվությունների կազմման, ներկայացման և ամփոփման ընդհանուր պայմանները, այսինքն` ՀՀ ֆինանսների նախարարի 2019 թվականի մարտի 13-ի № 254-Ն հրամանի դրույթները վերաբերելի չեն ՊՈԱԿ-ներին:
Նախարարության և ՊՈԱԿ-ների միջև կնքված սուբսիդիայի պայմանագրերով որպես ՊՈԱԿ-ների պարտավորություն ՀՀ ֆինանսների նախարարի 2019 թվականի մարտի 13-ի № 254-Ն հրամանով նախատեսված հաշվետվությունների ներկայացումը Նախարարության նախաձեռնությունն է, որով ՊՈԱԿ-ները եռամսյակային կտրվածքով ներկայացնում են այդ հրամանով սահմանված Հ-2-ի և Հ-4-ի ձևերի հաշվետվություններ:
Ինչ վերաբերվում է արդյունքային (կատարողական) ցուցանիշներին՝ հարկ է շեշտել, որ որևիցե իրավական ակտով սահմանված չէ դրանց հավաքագրման ձևը, և, ինչպես նշված է Նախարարության 01.12.2023թ․ ելից 01/17/34461-2023 գրությամբ ներկայացված առարկությունում՝ ՊՈԱԿ-ներից դրանց հավաքագրման անհրաժեշտությունը բացակայում է՝ հաշվի առնելով, որ հանրակրթության ոլորտի վերաբերյալ անհրաժեշտ ողջ տեղեկատվությունը ներառված է «Կրթության կառավարման տեղեկատվական համակարգ» (https://emis.am) էլեկտրոնային կայքում, որից և նախարարություն կողմից ներբեռնվում է պետական բյուջեի արդյունքային (կատարողական) ցուցանիշների վերաբերյալ տեղեկատվությունը, որի հիման վրա էլ կազմվում և ՀՀ ֆինանսների նախարարություն է ներկայացվում եռամսյակային հաշվետվությունները: 
	Արտահայտված վերաբերմունքը, ըստ էության, առարկություն է ոչ թե ՀՊ‑ի կողմից արձանագրված անհամապատասխանության, այլ գործող իրավակարգավորման պահանջի առնչությամբ





ԱՌԱՋԱՐԿՈՒԹՅՈՒՆՆԵՐ

ՀՀ կրթության, գիտության, մշակույթի և սպորտի նախարարությանը՝ 
1. Միջոցներ ձեռնարկել կրթության ոլորտի ծախսերի նորմատիվները ՀՀ կառավարության համապատասխան որոշմամբ սահմանելու ուղղությամբ։
2. Իրավակարգավորումների պահանջների համաձայն ապահովել ՊՈԱԿ-ների կողմից պետական բյուջեի արդյունքային (կատարողական) ցուցանիշների վերաբերյալ եռամսյակային հաշվետվությունները ԿԳՄՍՆ ներկայացնելու գործընթացը։
3. Ֆեդերացիաների և ՏՄԱԿ-ների հետ պետության կողմից դրամաշնորհի ձևով տրամադրվող ֆինանսական աջակցության գումարների օգտագործման մասին պայմանագրերով կարգավորել պայմանագրերի արդյունքի հանձնման և ընդունման հետ կապված հարաբերությունները։
4. Ընթացիկ եզրակացությունում ներկայացված վերոնշյալ առաջարկությունների հիման վրա մշակել և հաստատել միջոցառումների ծրագիր, որը կպարունակի յուրաքանչյուր միջոցառման համար պատասխանատու ստորաբաժանում(ներ)ը և միջոցառման կատարման ժամանակացույցը:

«Հաշվեքննիչ պալատի մասին» ՀՀ օրենքի 38-րդ հոդվածի 4-րդ մասով սահմանված պահանջի համապատասխան՝ Ծրագրային կետում նշված հաշվեքննության օբյեկտի ղեկավարը պարտավոր է մեկամսյա ժամկետում հաշվեքննիչ պալատին տրամադրել ընթացիկ եզրակացությունում արձանագրված անհամապատասխանությունների, խեղաթյուրումների վերացման, առաջարկությունների իրականացման և ընթացիկ եզրակացությանը վերաբերող այլ գրավոր տեղեկատվություն:

 Գագիկ Բարսեղյան ____________________
Հաշվեքննիչ պալատի անդամ 
«30» ապրիլ, 2024 թվական
ՀՀ հաշվեքննիչ պալատ,
Մ.Բաղրամյան 19, Երևան
Հայաստանի Հանրապետություն
image1.jpeg




